
MEMORIA XUSTIFICATIVA DA NECESIDADE DE CONTRATAR A OBRA DE MELLORA 

DE CAMIÑOS NO CONCELLO DE CEDEIRA. 2020.  

A presente memoria elabórase en cumprimento do disposto no artigo 28.1 da Lei 9/2017, do 8 de 

novembro, de Contratos do Sector Público, pola que se  traspoñen ao ordenamento xurídico español as 

Directivas do Parlamento Europeo e do Consello 2014/23/UE e 2014/24/UE, do 26 de febreiro de 2014 

(en adiante, LCSP), xustificando na mesma os seguintes aspectos: 

1.- Necesidade do contrato 

Características do contrato que se pretende adxudicar: 

Tipo de contrato: OBRAS 

Obxecto do Contrato: Mellora de Camiños no Concello de Cedeira 

Procedemento de contratación: 

Aberto simplificado ( art. 159 LCSP) 

Tipo de tramitación: Ordinaria 

Vocabulario común de contratos (CPV): 

45233142-6. Traballos de reparación de estradas. 

Valor estimado do contrato: 39.277,89 € 

Orzamento base de licitación: 
Base impoñible: 39.277,89 € 

Importe IVE: 8.248,36 € 
47.526,25 Euros (IVE Incluído) 

Prazo de entrega: 8 semanas 

 

De conformidade co artigo 28.1 da LCSP, as entidades do sector público non poderán celebrar outros 

contratos que aqueles que sexan necesarios para o cumprimento e realización dos seus fins institucionais, 

polo que deberá xustificarse no expediente de contratación a necesidade e idoneidade do contrato. 

De acordo coa Lei 7/1985, do 2 de abril, reguladora das bases do réxime local (LRBRL) os 

municipios, para a xestión dos seus intereses e no ámbito das súas competencias, poden promover 

actividades e prestar os servizos públicos que contribúan a satisfacer as necesidades e aspiracións da 

comunidade veciñal. 

O Municipio exercerá en todo caso como competencias propias, nos termos da lexislación do Estado e 

das Comunidades Autónomas, nas seguintes materias: 

- Infraestrutura viaria e outros equipamentos da súa titularidade. 

Todos os Municipios deberán prestar, en todo caso, os servizos seguintes: iluminación pública, 

cemiterio, recollida de residuos, limpeza viaria, abastecemento domiciliario de auga potable, rede de 

sumidoiros, acceso aos núcleos de poboación e pavimentación das vías públicas. 

Tendo a Alcaldía constancia da necesidade de mellora do viario municipal nos lugares de Cordobelas e 

A Bouza así como da mellora do camiño de Fernando Lago e dado que o acceso aos núcleos de poboación 

e a pavimentación das vías públicas é un servizo  de prestación obrigatoria , exixible a todo municipio 

segundo o artigo 26.1.a) da LRBRL. Resulta  necesario realizar o presente investimento. 

A definición material do obxecto do contrato atópase no Proxecto Técnico titulado “Mellora de 

camiños no Concello de Cedeira (2020)” redactado pola enxeñeira de camiños Dª.Ana López López en 

febreiro do 2020. 

O contrato definido ten a cualificación de contrato administrativo de obras, de acordo co artigo 13 da 

LCSP. 

Dado que o Concello de Cedeira non dispón de medios persoais e materiais suficientes para poder 

abordar a execución das obras que son obxecto do contrato de referencia, faise necesario proceder á 

adxudicación do pertinente contrato de obras. 

A obra, é financiada pola Resolución do 19 de decembro de 2019 pola que se aproba o Plan marco de 

mellora de camiños municipais de acceso a parcelas agrícolas 2020-2021, cofinanciado co Fondo 

Europeo Agrícola de Desenvolvemento Rural (Feader), ao abeiro do Programa de desenvolvemento rural 

(PDR) de Galicia 2014-2020, publicada no DOGA nº 27 de 10 de febreiro de 2020, pola que se concede 

ao concello de Cedeira a cantidade de 40.020,00 euros e por parte do concello de Cedeira que ten que 

aportar a cantidade de 7.506,25 euros.  

En consecuencia, a contratación desta obra afecta ao cumprimento dos principios de estabilidade 

orzamentaria e sustentabilidade financeira, establecidos na Lei orgánica 2/2012, do 27 de abril, de 

estabilidade orzamentaria e sustentabilidade financeira. Para ver en que medida afecta aos devanditos 

principios, haberá que estar á liquidación do orzamento do ano 2020.  

Sen embargo, sinalar que mediante Acordo do Consello de Ministros de data 06 de outubro de 2020 

suspendese a aplicación das regras fiscais, polo que non é necesario o cumprimento dos principios de 

estabilidade orzamentaria e sustentabilidade financeira nos anos 2020 e 2021. 

2.- Xustificación do procedemento de adxudicación aplicable 

A adxudicación se realizará, ordinariamente utilizando unha pluralidade de criterios de adxudicación 

baseados no principio da mellor relación calidade- prezo, e utilizando o procedemento aberto ou o 

procedemento restrinxido, salvo os contratos de concesión de servizos especiais do Anexo IV, que se 

adxudicarán mediante este último procedemento. (artigo 131.2 LCSP). 

O artigo 159 que regula o procedemento simplificado dispón no seu punto primeiro:  

“ Os órganos de contratación poderán acordar a utilización dun procedemento aberto simplificado 

nos contratos de obras, subministración e servizos cando se cumpran as dúas condicións seguintes: 

a) Que o seu valor estimado sexa igual ou inferior a 2.000.000 de euros no caso de contratos de 

obras, e no caso de contratos de subministración e de servizos, que o seu valor estimado sexa igual 

ou inferior a 100.000 euros. 

b) Que entre os criterios de adxudicación previstos no prego non haxa ningún avaliable mediante 

xuízo de valor ou, de habelos, o seu ponderación non supere o vinte e cinco por cento do total, salvo 

no caso de que o contrato teña por obxecto prestacións de carácter intelectual, como os servizos de 

enxeñería e arquitectura, en que a súa ponderación non poderá superar o corenta e cinco por cento 

do total.” 

Dado que o valor estimado do contrato que se pretende adxudicar e de 39.277,89 €, e que non se 

utilizarán criterios de adxudicación avaliables mediante xuízo de valor. Considerase que o procedemento 

de adxudicación máis idóneo, aplicable ao presente contrato administrativo de obras, é o procedemento 

aberto simplificado, dado a súa maior axilidade respecto ao procedemento aberto. 

No procedemento aberto simplificado todo empresario interesado poderá presentar una proposición, 

quedando excluída toda negociación dos termos do contrato cos licitadores. 

O anuncio de licitación do contrato unicamente precisará de publicación no perfil de contratante do 

órgano de contratación. Toda a documentación necesaria para a presentación da oferta ten que estar 

dispoñible por medios electrónicos desde o día da publicación do anuncio no este perfil de contratante. 

O prazo de presentación de proposicións non poderá ser inferior a vinte días a contar desde o seguinte 

a publicación no perfil do contratante do anuncio de licitación. 

3.- Xustificación da non división en lotes do obxecto do contrato 

De conformidade co artigo 99.3 LCSP, sempre que a natureza ou o obxecto do contrato permítano, 

deberá preverse a realización independente de cada unha dos seus partes mediante a súa división en lotes.  

O órgano de contratación poderá non dividir en lotes o obxecto do contrato cando existan motivos 

válidos, que deberán xustificarse debidamente no expediente. 

No caso de que  o obxecto do presente contrato fose dividido en lotes, a escasa entidade de cada un 

dos lotes resultantes faría economicamente inviable a súa execución, debido a repercusión dos gastos de 

desprazamento de equipos e persoal, impedindo a correcta execución da actuación. 

 

 

 

 

 

Cedeira, asinado dixitalmente 

O Alcalde 

Pablo Diego Moreda Gil 

